
NOHORGU MILL-FOSDQA TAL-EGOIZMU

[llum il-harsa taghna tieqaf cassa fuq il-Kurcifiss! Wieqaf wahdu! Jidher abbandunat minn
kulhadd — mhux biss mid-dixxipli u n-nies li tant habb, imma sahansitra mill-Missier. Hu li
kien jaghraf lil kulhadd u jsejjah b’ismu anki lid-dud tal-art, hu li ghadda mit-toroq tal-
Palestina jislef kelma ta’ tama u jtaffi t-taghbija tal-ohrajn, illum ma jirrikonoxxih hadd. Ma
kinux ftit 1i bhal Pietru fuq il-Kalvarju qalu: “Lil dan ma nafuhx!”. Is-solitudni ta’ Gesu fuq
is-salib tkessahna! Id-daqga tal-lanza, il-kuruna tax-xewk, it-tismir tal-imsiemer f’idejh u
f’riglejh ikkawzawlu ugigh gawwi; imma dan 1-ugigh ma kien xejn hdejn il-weggha profonda
li garrab xhin ghamel sforz u pprova jerfa’ ftit il-kappell ta’ ghajnejh u ntebah li kulhadd
bewweg. Waqt li fuq is-salib kien ged ihoss il-kesha tal-gharaq u d-demm fuq gismu mtertaq,
xtaq ihoss ftit is-shana tal-imhabba ta’ dawk li huwa tant habb. Imma bl-e¢¢ezzjoni ta’
ommu, Marija ta’ Magdala, Marija ta’ Kleofa u Gwanni, il-kotra nsietu! Xtaq li ma jmutx
wahdu, imma ma kienx hemm Samaritan 1i “gab ruhu ta’ proxxmu ma’ dak li waqa’ f’idejn
il-hallelin” (Lq 10:36). Fuq il-Kalvarju thassret ghalkollox il-kelma “proxxmu”!

Forsi din id-deskrizzjoni ftit poetika imma reali tista’ tnissel fina xi ftit hlewwa ta’ qalb!
Imma 1-grajja tal-Kalvarju mhix grajja unika f’dan ir-rigward. Jekk ngharrxu ftit madwarna
nsibu li hemm diversi “kurcifissi” li bhal Kristu huma abbandunati u fis-solitudni ghax hadd
ma jaghti kas taghhom. B’xorti hazina llum ukoll ghandna “msallbin” weqfin wahidhom
ghax huma minsija, imwarrba, sahansitra isimhom imhassar mil-lista tal-familjari, tal-hbieb
kif ukoll tas-sistema. Niftakar fil-familji fejn hemm kazi ta’ gheja mentali, drogati, esperjenzi
ta’ habs, prostituzzjoni u 1-bqija. Niftakar fl-anzjani taghna li tawna kollox, xi whud qassmu
gidhom f’hajjithom, u llum jinsabu abbandunati anki minn uliedhom u n-neputijiet taghhom.
Niftakar f’”dawk il-morda li rari jkollhom xi Zjara ta’ konsolazzjoni — ghal dawn ukoll il-gerha
tal-abbandun hija iktar kiefra mill-istess marda. Bhal dawn hemm hafna ohrajn: il-fogra, il-
habsin, ir-refugjati, vittmi ta’ kull xorta ta’ abbuz, dawk li gew “maqtula” soc¢jalment ghax
iddefamawhom u qatt ma gew riabilitati, u l-bgija. Fi¢-¢irkustanzi tal-epidemija, niftakar
f’dawk li huma rikoverati u minhabba I-kundizzjoni taghhom sabu ruhhom wahidhom, negsin
mhux biss mill-vicinanza ta’ dawk li jhobbuhom, imma wkoll mill-prezenza ta’ min jista’
jwasslilhom il-balzmu tas-sagramenti ta’ qabel it-tluq! Smajna li hafna, bhal Kristu msallab,
mietu wahidhom!



Snin ilu matul ir-Randan kienu jghattu bi drapp vjola l-kwadri u I-kurcifissi — forsi wkoll biex
il-kruha tat-tbatija tal-Imsallab ma tniggizx il-kuxjenza taghna ghax hallejnieh wahdu fuq I-
ghuda tas-salib. Illum ma ghadniex nghattu lill-Imsallab, imma hawn min jixtieq jghatti lill-
imsallbin ta’ Zzminijietna! Hekk, nghidu ahna, meta wiehed jipprova jghatti l-pjagi tas-socjeta
(il-faqar, il-gaghad, 1-ingustizzji, is-serq, i¢-¢ahda ta’ drittijiet), ikun qed jipprova jhassar il-
kurcifissi min-narrattiva socjali. Meta naghmlu dan ikun ifisser li tlifna t-tifsira tal-kelma
‘proxxmu’.

Ftit ilu I-psikoanalista Luigi Zoja ppubblika ktieb bl-isem Il-mewt tal-proxxmu. Huwa jghid li
fis-seklu li ghadda Nietzsche tkellem dwar il-mewt ta’ Alla, u fil-fatt maz-zmien rajna li
permezz tal-process tas-sekularizzazzjoni Alla tmewwet f’hafna persuni u f’hafna strutturi —
hafna ghazlu li jghixu dagslikieku Alla miet. Issa Zoja jzid jghid li issa anki “l-proxxmu”
miet! Ghal hafna m’hemmx aktar proxxmu, fis-sens li ma nhossuniex responsabbli mill-
proxxmu. Kulhadd kuntent b’merqtu u ftietu. Fil-kultura tal-lum qed nippreferu l-kult tal-jien.
Kollox jaghlef lill-jien. L-importanti li nissodisfa 1-bZonnijiet tieghi u meta naghti kas tal-
proxxmu naghmel hekk biex inpaxxi n-narcisizmu tieghi. Sar difficli hafna li bejnietna
jkollna “progett” komuni, ghax kulhadd bil-holm tieghu — dan kemm fis-socjeta u kemm fil-
Knisja! Fis-socjeta likwida li hlogna ntilfu s-sens ta’ komunita u 1-“kapital socjali” li kien
iserrah lil hafna. Minflok id-djalogu hafna drabi nippreferu l-konfront, minflok it-tishib
naghzlu li nikkompetu ma’ xulxin u rridu nghaddu lil xulxin, sirna nfittxu aktar dak li
jaghzilna minn xulxin milli dak li nagblu fuqu. Huwa minnu li llum inholqu ghadd ta’
servizzi soc¢jali, imma hafna drabi dawn huma bla ruh u ma jsahhnux il-qalb — anzi, il-fatt li
hemm I-Istat li b’xi mod jipprovdi dan sar skuza tajba biex inkomplu nbarru 1-proxxmu mill-
qalb taghna. Dan is-sens ta’ individwalizmu sar jezisti wkoll bejn 1-Istati — ghalkemm fil-
pajjizi fl-Ewropa li juzaw il-kelma “komunita” ftit li xejn hemm spirtu ta’ fraternita genwina.

Ahna wisq ’il boghod mis-sejha li jaghmel il-hassieb Lhudi Emmanuel Levinas biex naghtu
kas tal-wic¢ tal-persuna ta’ magenbi. Skont dan, il-bniedem jitwieled biss meta jsir proxxmu
ghall-ohrajn; il-bniedem jista’ jghid li hu persuna sakemm hemm l-iehor. Huwa meta niltaqa’
mal-wicc ta’ haddiehor li jien nista’ nohrog mill-fosdqa tal-egoizmu tieghi!

Imma nistednek terga’ titfa’ harstek fuq il-Kurcifiss ghaliex taht dan il-monument tas-
solitudni Gesu huwa dak li jgib ruhu ta’ proxxmu maghna li waqajna f’idejn il-hallelin; dak li
ma sab lil hadd li jkun proxxmu ghalih, sar proxxmu ghalina. Fuq is-salib Gesu jhares
f’wiccna. Is-salib ghandu seher tal-ghageb — dehra glorjuza kif kien habbar Gesti nnifsu. Kien
hu li qal lil Nikodemu: “Kif Mose rafa’ s-serp fid-dezert, hekk jehtieg li jkun merfugh Bin il-
Bniedem biex kull min jemmen fih ikollu I-hajja ta’ dejjem” (Gw 3:14).



Darb’ohra lid-dixxipli galilhom: “Meta terfghu lil Bin il-Bniedem, imbaghad taghrfu li jien
hu” (Gw 8:28) — jien hu Alla u jien hu l-proxxmu taghkom!

U meta xi Griegi xtaqu jarawh, Gest baghtilhom ritratt b’zewg faccati tieghu nnifsu: “Jekk il-
habba tal-qamh ma tagax fl-art u tmut, hi tibqa’ wahidha; imma jekk tmut, taghmel hafna
frott. Min ihobb lil hajtu, jitlitha; imma min jobghod lil hajtu f’din id-dinja, iharisha ghall-
hajja ta’ dejjem... meta nintrefa’ mill-art, jien nigbed il-bnedmin kollha lejja” (Gw 12:23,32).
Huwa biss jekk il-qamha taqga’ fl-art u tmut li mbaghad taghti 1-hajja li hafna gamh maghquda
flimkien fl-izbula. Minn ihobb lil hajtu (min hu egoista, mimli bih innifsu, min ifittex biss 1-
interessi tieghu, min jinsa lill-proxxmu tieghu) jigrilu bhal Narcisju tal-mitologija li jitlef
hajtu. Imma min ihobb tassew lill-ohrajn, jinghata biex l-ohrajn jghixu u hekk jibga’ jghix.
Min hu egoist mhux biss jitlef hajtu imma kapaci jtemm il-hajja tal-proxxmu tieghu.

Gesu sab ruhu fuq is-salib ghax kien misjuq mill-imhabba passjonali tieghu lejna,
partikularment lejn dawk li gatt ma daqu I-benna ta’ mhabbtu, lejn dawk li ma humiex
mahbuba, huma minsija, skartati, mirfusa. Is-salib huwa l-konferma li l-ikbar imhabba hija
dik li wiehed jaghti hajtu ghal hbiebu (ara Gw 15:13). Gesu jmut biss meta, kif tghid il-
Qaddejja ta’ Alla Madre Margerita Debrincat, “l-imhabba ma tkunx mahbuba” — meta ahna
ma naccettawx li hu proxxmu taghna. Huwa jmut jekk ma naghtuhx wicc. Jekk jidhrilna li ma
ghandniex nilqghu din 1-imhabba jew naghtuh daharna, mhux ser jagla’ jdejh biex jaghtina
daqqa ta’ harta, imma jmut ghalina! Bil-mewt tieghu fuq is-saib Gesl jsir solidali ma’
kulhadd, partikularment ma’ dawk li huma fit-tbatija fizika, morali u spiritwali. Huwa juri
simpatija kbira ma’ dawk li huma bla Alla! Jekk ghalina t-tbatija tpoggina f’qaghda ta’
wahidna ghax nintesew mill-bnedmin u mis-soc¢jeta, ghall-Kurcifiss it-tbatija hija okkazjoni
tal-laggha maghna! Forsi hadd ma jaghti kas tat-tbatija, il-qtigh il-qalb, il-biza’, id-disprezz,
il-martirju li tkun ghaddej jew ikunu ged jghadduk minnu, imma 1-Kurcifiss hsiebu fik.

Jekk illum qged thoss il-Kurcifiss jigbdek lejh, taghmilx rezistenza! Fic-cirkustanzi ta’
bhalissa facli li jkun hawn min ihossu wahdu, mitluq u minsi. Filwaqt li niftakru li Gest fuq
is-salib ghadda minn dawn il-mumenti, imma flok ma halla din it-tbatija taghlqu fih innifsu,
huwa bidilha bhala l-prezz biex ikun proxxmu ghalina, ha naghmlu l-kuragg u niehdu 1-
ezempju tieghu u nippruvaw inkunu proxxmu ghal dawk ta’ madwarna.



